
und min herre herzog Ludwig nit hinweg wolten, da wolten 
sie auch nit hinweg und blieben auch da.

fol. 2v [5] Item und als die obgenant kurfursten alle viere und 

auch burggraf Friderich also zu Franckfurd gelagen bis of den 
Sept. 19 achtzehende tag a) und die bischofe von Mentze und von Colle 

allez of dem ufslage lagen und aber min herre von Triere und 
min herre herzog Ludwig meinten, man solte den Sachen nach­
gen, darum man da were, da enboten min herre von Triere 
und min herre herzog Ludwig den bischofen von Mentze und 
von Colle an dem abend mit iren erbern reten wol sehzehen 8), 

(Sept. 20) sie wolten des andern tages zu sieben horen zu sant Bartho­
lomeus gen b) und tun das an in were und welen. und ließen 
sie bitten, ersuchen und ermanen, das sie alsdan auch zu in 
wolten kommen und das mit in tun. daruf antwortent die 
vorgenant zwene bischofe von Mentze und von Colle, man 
solte gemache tun, die sache were große, und lagen allez uf 
dem ufslage. und also in der nachte hieß der bischof von 

Sept. 20 Mentze alle kirchen zusließen. und an dem andern tage zu 
sieben horen gingen min herre von Triere und min herre her­
zog Ludwig und mit in min herre burggraf Friderich von des 
kunigs von Ungern als eins markgraven zu Brandemburg 
wegen zu sant Bartholomeus und weren gerne in die kirchen 
gewest. und schickten zu dem dechan, zu dem küster und zu 
dem pferrer. da hatte der bischof von Mentze verboten, das 
man sie nit uf solte sließen. da gingen die vorgenant herren 
uf den kirchof zu sant Bartholomeus und enboten aber bi iren 
erbern reten den vorgenant bischofen von Mentze und von 
Colle, sie weren da und wolten den Sachen nachgen c) und tun, 
das an in were, und ließen sie aber bitten, ersuchen und er­
manen, das sie wolten des richs ere und nutze d) und der ge­
meinen cristenheit noitdurft ansehen, und das sie in den Sachen 
gebruder solten sin und zu in kommen und das mit in tun. 
sie wolten es aber nit tun e).

[6] Item und also gingen min herre von Triere, min herre 
herzog Ludwig und min herre burggraf Friderich von Nurem­
berg an stat des kunigs von Ungern als eins markgraven zu

a) bis — tag unterstrichen, b) sie — gen unterstrichen. c) nachgene. d) des 
— nutze unterstrichen, e) sie — tun unterstrichen.

8) RTA. 7, 44 hat vierzehen oder me.


